Súðavíkurhreppur

Fundargerð

9. fundur sveitarstjórnar kjörtímabilið 2006-2010
Árið 2006, fimmtudaginn 28. desember kl. 16:00 var haldinn fundur í sveitarstjórn Súðavíkurhrepps í fundarsal Álftavers að Grundarstræti 3.

Mætt voru: Ómar Már Jónsson, oddviti, Arnþór Bragi Kristjánsson, Barði Ingibjartsson, Hulda Gunnarsdóttir og Valgeir Rúnar Hauksson 

Ómar ritaði fundargerð.

Oddviti setti fundinn, bauð fundarmenn velkomna og óskaði eftir athugasemdum við fundarboð.  

Engar athugasemdir gerðar við fundarboðið.

Dagskrá:

1. Fundargerð 76. fundar sameiginlegrar barnaverndarnefndar frá 14.12.06
2. Fundargerð 5. fundar félagsmálanefndar frá 12.12.06

3. Fundargerð 6. fundar fræðslu- og tómstundanefndar frá 12.12.06

4. Tilboð í fasteignir Frosta hf að Njarðarbraut 1, 3 og 5 í Súðavík.  Minnisblað sveitarstjóra þar um. (06 12 002)

5. Trúnaðarmál, (06 12 004)

6. Endurskoðun á gjaldskrám Súðavíkurhrepps

7. Endurnýjun samkomulags við Íslandspóst um póstþjónustu og útfærslu þjónustu í dreifbýli Súðavíkurhrepps (06 12 003)

8. Drög að samkomulagi vegna umsjónar heimavistar til 31. maí 2007

9. Drög að framkvæmdaáætlun barnaverndarnefndar fyrir kjörtímabilið sbr. 9 gr. barnaverndarlaga 80/2002

10. Endurnýjun samnings við Vinnumálastofnun vegna atvinnuleysisskráningar
      (06 12 001)

11. Fjárhagsáætlun Súðavíkurhrepps og stofnana hans fyrir árið 2007. Seinni umræða

12. Tillaga að samgönguáætlun 2007-2010, kafli 3, siglingamál til umsagnar

13. Fjárbeiðni vegna rekstrar miðstöðvar á Vestfjörðum fyrir fólk sem býr við skert lífsgæði. (06 12-012)

14. 100 ára afmælisrit Ungmennafélags Íslands, kynning á heiðursáskrift, (06 12 007)

Lagt fram

15. Fundargerð 58. fundar heilbrigðisnefndar Vestfjarðasvæðis

1. Fundargerð 76. fundar sameiginlegrar barnaverndarnefndar frá 14.12.06
Fundargerðin er í tveimur liðum.
Fundargerðin lögð fram til kynningar.

2. Fundargerð 5. fundar félagsmálanefndar frá 12.12.06
Fundargerðin er í fjórum liðum.

Varðandi 1.lið:  Sveitarstjórn samþykkir að frí heimsending miðist við þéttbýli Súðavíkurhrepps.
Varðandi 3. lið: Sveitarstjórn samþykkir að frí heimilishjálp samkvæmt ,,starfslýsingu fyrir starfsfólk við heimilishjálp” miðist við þéttbýli Súðavíkurhrepps.
Komi óskir frá íbúum dreifbýlisins um heimaþjónustu verður það skoðað sérstaklega.

Aðrir liðir fundargerðar samþykktir samhljóða.

3. Fundargerð 6. fundar fræðslu- og tómstundanefndar frá 12.12.06
Fundargerðin er í fjórum liðum.
Varðandi 1 lið Lagður fram ráðningarsamningur við Þóru Bjarnadóttur starfsmann leikskóla Súðavíkur sem tekur gildi frá og með 1. janúar nk.  Lagður fram ráðningarsamningur við Nanný Örnu Guðmundsdóttur sem er ráðin leikskólastjóri við Leikskólann í Súðavík frá og með 1. mars nk.
1 liður fundargerðar samþykktur samhljóða.

Aðrir liðir fundargerðar lagðir fram til kynningar.
4. Tilboð í fasteignir Frosta hf að Njarðarbraut 1, 3 og 5 í Súðavík. Minnisblað sveitarstjóra þar um. (06 12 002)
Fyrir liggur tilboð í fasteignir Frosta hf frá Hraðfrystihúsinu Gunnvör hf og samkvæmt hluthafasamkomulagi þarf samþykki beggja eigenda fyrir sölunni.
Tillaga kom fram um að gera ekki athugasemdir við fyrirhugaða sölu til Hraðfrystihússins Gunnvarar hf.

Samþykkt með fjórum atkvæðum. Arnþór sat hjá.
Sveitarstjórn er kunnugt um áhuga nokkurra einstaklinga til að eignast ofangreindar fasteignir en hefur ekki forsendur til að taka afstöðu gagnvart öðrum tilboðum en því sem fyrir liggur.
5. Trúnaðarmál, (06 12 004)
Trúnaðarmál rædd og færð í trúnaðarmálabók sveitarstjórnar.
6. Endurskoðun á gjaldskrám Súðavíkurhrepps
Eftirfarandi hækkanir verða á gjaldskrám Súðavíkurhrepps sem taka gildi frá og með 1. janúar 2007.
7,0% hækkun verða á eftirfarandi liðum: 

· Gjaldskrá vegna hirðu garða
· Stöðuleyfi fyrir gáma
· Gjöld vegna geymslustæðis
· Tjaldsvæði:  Gjald fyrir 12 ára og eldri hækkar úr kr. 350 í kr. 500 fyrir hverja nótt:         Öryrkjar og ellilífeysisþegar greiði kr. 350 fyrir hverja nótt.

· Mötuneyti:  Morgunmatur í leikskóla hækkar úr kr. 1.350 í kr. 1.620 fyrir hvern mánuð.
Aðrir gjaldskrárliðir uppfærast samkvæmt vísitölu neysluverðs og aðrir verða óbreyttir frá fyrra ári.
Samþykkt samhljóða.
7. Endurnýjun samkomulags við Íslandspóst um póstþjónustu og útfærslu þjónustu í dreifbýli Súðavíkurhrepps (06 12 003)
Tillaga kom fram um að samþykkja drög að samkomulagi við Íslandspóst fyrir árið 2007.
Samþykkt samhljóða.
8. Drög að samkomulagi vegna umsjónar heimavistar til 31. maí 2007
Tillaga kom fram um að samþykkja framlagt samkomulag.

Samþykkt samhljóða.

9. Drög að framkvæmdaáætlun barnaverndarnefndar fyrir kjörtímabilið sbr. 9 gr. barnaverndarlaga 80/2002
Sveitarstjórn samþykkir fyrir sitt leyti drög að framkvæmdaáætlun.
10. Endurnýjun samnings við Vinnumálastofnun vegna atvinnuleysisskráningar (06 12 001)
Samningur samþykktur samhljóða.
11. Fjárhagsáætlun Súðavíkurhrepps og stofnana hans fyrir árið 2007. Seinni umræða
Farið yfir fjárhagsáætlun Súðavíkurhrepps og stofnana hans fyrir árið 2007.

Með áorðnum breytingum á fjárhagsáætlun fyrir árið 2007 eru tekjur samstæðureiknings Súðavíkurhrepps, (A- og B hluta), áætlaðar kr. 136.990.000 og útgjöld áætluð kr. 137.542.000.  Niðurstaða reksturs án fjármagnsliða og afskrifta er því neikvæð um kr. 552.000 

Fjármunatekjur umfram fjármagnsgjöld eru áætlaðar kr. 10.310.000 og afskriftir áætlaðar kr. 9.566.000.  

Rekstrarniðurstaða samstæðureiknings Súðavíkurhrepps er því áætluð jákvæð um kr. 9.208.000.

Áætlað er að framkvæmda fyrir kr. 10.350.000 á árinu 2007, m.a. í framkvæmdir vegna sjóvarna við Langeyrartjörn, Njarðarbraut og í Vigur. Viðhald við skólahúsnæði og tjaldsvæði auk þess sem tölvubúnaður í skóla verður endurnýjaður. Verða framkvæmdir fjármagnaðar af eigin fé.

Fjárhagsáætlun fyrir árið 2007 samþykkt samhljóða.
12. Tillaga að samgönguáætlun 2007-2010, kafli 3, siglingamál til umsagnar
Samkvæmt áætlun er gert ráð fyrir á árinu 2007 endurbyggingu á grjótvörn innan á Suðurgarðinum á um 100 metra kafla. Endurbætur á sjóvörn í Vigur, kláruð verði grjótvörn norðan Súðavíkurhafnar við enda Njarðarbrautar, og gerð verði sjóvörn við Langeyrartjörn. 
Sveitarstjórn fagnar þeim framkvæmdum sem fyrirhugaðar eru samkvæmt áætlun.  Á árinu 2009 er gert ráð fyrir gerð flotbryggju við Suðurgarð.  Sveitarstjórn telur mikilvægt að leita leiða til að hægt verði að fara í þá framkvæmd á árinu 2007.  Sveitarstjóra falið að óska eftir því við Siglingastofnun að flýta þeirri framkvæmd.  

Að öðru leiti er framkvæmdaáætlun samþykkt samhljóða.
13. Fjárbeiðni vegna rekstrar miðstöðvar á Vestfjörðum fyrir fólk sem býr við skert lífsgæði.  (06 12-012)
Samkvæmt beiðninni er óskað eftir fjárstuðningi til að standa straum af rekstrarkostnaði að upphæð kr. 15.000 á mánuði á árinu 2007.
Sveitarstjórn er sammála um að veita styrk til rekstursins að upphæð kr. 72.000 vegna ársins 2007.

Samþykkt samhljóða.
14. 100 ára afmælisrit Ungmennafélags Íslands, kynning á heiðursáskrift   (06 12 007)
Tillaga kom fram um að verða við beiðni Ungmennafélags um framlag kr. 25.000 vegna ritsins.
Samþykkt samhljóða.
Lagt fram

15. Fundargerð 58. fundar heilbrigðisnefndar Vestfjarðasvæðis
Fundargerð lögð fram til kynningar.

Fleira ekki gert, fundargerð upplesin og samþykkt. Fundi slitið kl. 19:00.
Sign:
Ómar Már Jónsson
Arnþór Bragi Kristjánsson
Barði Ingibjartsson

Hulda Gunnarsdóttir 

Valgeir Rúnar Hauksson

